
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 5-mart, seshanba, 
28 (23.905)-son

"Daraxt bir 
joyda ko‘karadi" 
maqoli ishga 

emas, yashashga 
nisbatan 
aytilgan

KUN
H IKMATI

2024-yil – Yoshlar va biznesni qo‘llab-quvvatlash yili

Endi avtomobil shi
nalari yilda o‘rtacha bir 
marotaba almashtiriladi, 
deb hisoblasak, viloyat
da bir yilda 1 million 668 
ming, respublikamizda 
esa (yuk tashuvchilar
siz) 16 milliondan ortiq 
avtomobil shinasi yaroq
siz holga keladi va qayta 
ishlanmasligi bois shun
chaki tashlab yuboriladi. 
Rivojlangan davlatlarda 
esa qayta ishlanib, ikki
lamchi mahsulot sifati
da foydalaniladi. Agar 
bizda ham shinani qayta 
ishlab, granula holiga 
keltirish yo‘lga qo‘yil
sa, yangi imkoniyatlar 
ochiladi. Ya’ni, mayda
langan, granula holiga 
keltirilgan shinalardan 
sport majmualarida 
to‘shamalar, rezina 
gilamlar ishlab chiqarish 
mumkin. Ko‘p qavatli 
uylar yo‘laklari, mini fut
bol maydonlari, maktab, 
bog‘chalar, yozgi o‘yin
goh, sport maydoncha
larida to‘shama sifatida 
foydalaniladi. 

Bu avvalo, kishi
lar beton yo‘laklarda 
yiqilib, jarohatlanishning 
oldini oladi qolaversa 
qishda muzlashdan 
saqlaydi. Sayyohlarga 
qulay bo‘lishi uchun 
qadamjolar va ziyorat

gohlarda ham shunday 
rezina yo‘lakcha o‘rnati
lishi kerak. O‘zim ko‘p 
yillar avval Bibixonim 
ziyoratgohi, Amir Temur 
maqbarasi, “Siyob deh
qon bozori”dagi zina
larga marmar terish, 
ta’mirlash ishlarida qat
nashganman. O‘shanda 
bunday zinalar xorijlik 
sayyohlarga qanchalik 
noqulaylik tug‘dirayot
ganligini ko‘rganman. 
Hatto yer muzlama pay
tida sirpanib ketgan
lar ko‘p bo‘ldi. O‘sha 
zinalar yonida bir metrli 
rezina to‘shama qo‘yil
sa, nogironlar uchun 
ham, muzlama paytida 
piyodalar uchun ham 
yo‘lak bo‘lardi.

Yevropa davlatlari
da haydovchilar ishdan 
chiqqan shinani pul to‘lab 
tegishli joylarga topshi
radi. Biz esa yaroqsiz 
shinani bepul topshi
radigan qabul punktlari 
tashkil etib, qayta ishlash 
texonologiyasi keltirsak, 
ham ichki va tashqi bo
zorga eksportbop yangi 
mahsulot, ham ish o‘rni 
yaratiladi. Asosiysi, eski 
shinani yoqib, ekologi
yaga zarar keltirishning 
ham oldi olinadi. 

Dovudbek OMONOV,
Narpay tumani.

Davlat dasturi tasdiqlangan hujjatda 
qo‘llanilgan bu jumlalar mushohada-
ga, mulohazaga undaydi.

Savol tug‘ilishi tabiiy, Prezident imzola
gan hujjatlarda belgilangan vazifalar shundoq 
ham to‘liq, sifatli va so‘zsiz ijro qilinishi kerak 
emasmi? Davlat dasturi haqida gap ketganda, 
bunday bo‘lmayotgan ko‘rinadi.

Misol uchun, 2023yil davlat dasturida 
belgilangan va yil davomida bajarilishi lozim 
bo‘lgan 443 ta topshiriqdan 357 tasi to‘liq 
bajarildi.

Guvohi bo‘lganingizdek, 100 ga yaqin top
shiriq ijrosi yakunlanmagan. 33 tasining ijro 
muddati belgilangan tartibda uzaytirilgani ba
jarilmay qolganlari sonini qisqartiradi, albatta.

Ammo 50 dan ko‘proq, mayli bitta bo‘lsa 
ham topshiriq belgilangan muddatda bajarilmay 
qolgani boshqa muammolarni yuzaga keltirmay
dimi? Balki shuning uchun joriy yilga mo‘ljallan
gan davlat dasturida muayyan vazifalarni to‘liq, 
sifatli va so‘zsiz bajarish belgilangandir.

MUDDATLAR, MANBALAR - 
BARCHASI ANIQ
Jami 35 banddan iborat farmon bilan tan

isharkansiz, qariyb har biriga aniq muddatlar 
belgilanganiga guvoh bo‘lasiz. Muhimi, ularn
ing ayrimlari ayni paytda – mart oyidan yo‘lga 
qo‘yilgan, ish boshlangan.

Misol uchun, dasturda mahalla, ta’lim 
muassasalari, korxona va tashkilotlar tizimi
da mukofot jamg‘armasi 600 million so‘m 
miqdorida xorijiy tillar (“Ibrat farzandlari”) 
bo‘yicha tanlovlar, kibersport musobaqalari va 
“Zakovat” intellektual o‘yinlari yuqori saviyada 
tashkil etilishi belgilangan.

1martdan boshlanishi belgilangan ushbu 
topshiriq sizu bizga mas’uliyat yuklamayapti
mi? Chunki bu  bolangiz til o‘rgansin, "geym 
klub"da faol bo‘lsin, kutubxonada beri kelma
sin, davlat pul beradi, degani emasmi?

Keyingi  kasblar tanlovi g‘oliblariga qara
tilayogan e’tibor ham e’tirofga loyiq. Chunki 
endi ular o‘z hududlarida jihozlangan ustaxo
nalar bilan ta’minlanadi.

E, Yoshlar ishlari agentligi va mahalliy hokim
liklarga yuklatilgan ekan, amalga oshmaydigan 
topshiriq deyishga shoshilmang. Chunki vazifa 
uchun mablag‘ manbasi ham aniq ko‘rsatilgan, 
bu ish “Yoshlar daftari” jamg‘armasi mablag‘lari 
hisobidan amalga oshiriladi.

To‘g‘ri, shu paytgacha qayd qilingan 
jamg‘arma mablag‘lari ochiqlanganini, ya’ni 
qancha tushgan, nimalarga sarflanganini 
ko‘rmadik. Ammo uning borligi va pulini sar
flash bo‘yicha yo‘nalish to‘g‘ri ko‘rsatilganligi 
kishiga, xossatan, yoshlarga umid berishi 
shubhasiz.

Umuman, shu ikki misolning o‘zi davlat yi
gitqizlarga kitob o‘qing, kasb yoki til o‘rganing, 
mayli, kiber sport bilan shug‘ullansangiz ham 
moliyaviy qo‘llab turamiz, degandek tuyuladi.

DOIMGIDEK ASOSIY E’TIBOR TA’LIMGA
Jamoatchiligimiz orasida Yaponiya dun

yodagi ilg‘or davlatga aylanishi, xalqi faro
von turmush kechirishining asl sababi ta’lim 
bo‘lganligi e’tirof etiladi.

Aslan olganda, bu an’ana asriy merosi
miz qatida ham chang bosib yotgandi. Faqat 
avvalgi boshqaruv davrida ta’limga munosa
batimiz haminqadar bo‘ldi. Keyingi yillarda esa 
bu xatolarni to‘g‘rilashga harakat qilinmoqda.

Misol uchun, ta’lim uchun eng muhim 
poydevor maktabgacha ta’lim hisoblanadi. 
Shundan kelib chiqib, farmonda tizimni yan
gi bosqichga olib chiqish hamda bolalarning 
to‘liq qamrovini ta’minlash borasida bir nechta 
maqsadlar belgilandi. Masalan, bu yil qamrov 
darajasi 76 foizga yetkaziladi.

Muhimi, bunda sifatga ham alohida e’tibor 
qaratiladi. Bog‘chalar o‘zidan keyingi bosqich 
uchun mustahkam poydevor bo‘lishini ta’min
lash maqsadida 6 yoshli bolalarni maktabga 
tayyorlash tizimi bilan qamrov darajasini 96 
foizga yetkazish, 170 ta maktabgacha ta’lim 
muassasalarining maktabga tayyorlov gu
ruhlarida kompyuter guruhlarini tashkil etish 
masalasi ham belgilangan.

Maktablarda o‘qituvchilar uchun har to
monlama qulay sharoit yaratish, yangi 
maktab lar qurish, mavjudlarini rekonstruksiya 
qilish, laboratoriya jihozlari, mebellar bilan 
ta’minlash amaliyotga joriy etiladi.

Shuningdek, davlat dasturida pedagoglar 
maqomini belgilash, ularning malakasini oshi
rish, baholashning yangi tizimini joriy etish 
bo‘yicha kiritilayotgan yangiliklar kishini qu
vontirishi shubhasiz.

YAXSHI MUJDALAR KO‘P, 
LEKIN AMALIYOT MUHIM
Davlat dasturiga oid farmonda “2024yil 

1maydan boshlab fuqarolar va tadbirkorlik 
subyektlari uchun yangi majburiy to‘lovlar va 
yig‘imlarni faqatgina qonunda belgilash amali
yoti kiritilsin”, deb belgilangan.

Bir qarashda oddiy amaliyot. Ammo jiddiy 
o‘ylab qaralsa, amaliyotga joriy qilinsa, katta 
ish. Nega?

Bilasiz, IMEI kodlarini majburiy to‘lov hiso
biga ro‘yxatdan o‘tkazish tartibi bor. Aniqrog‘i, 
respublikamizga sotish yoki shaxsiy foydalanish 
uchun olib kiriladigan va ishlab chiqariladigan 
mobil qurilmalarni ro‘yxatga olish uchun huku
mat qarori bilan to‘lov undirish belgilangan.

"Bakiro" telegram kanalida bildirilishicha, 2 
yil avval hatto vazir ham UzIMEI tizimida ro‘y
xatdan o‘tish uchun to‘lovni soliq deb atagan. 
Soliq bo‘lgach, uni parlament qonun bilan 
tasdiqlashi kerak.

Bu kabi to‘lov boshqa yo‘q, deysizmi?
Masala shundaki, bu kabi dasturda 

belgilan gan vazifalar ijrosi doimiy nazoratga 
olinishi shart. Toki ijrosi yumaloq yostiq bo‘lib 
ketmasin.

Vazifalar respublika idoralari bilan bog‘liq 
deyishingiz mumkin. Ammo dasturda Samar
qand so‘zi 19 marta qo‘llanilgan.

O‘QIB CHIQING, TANISHIB QO‘YING!
Davlat dasturi haqida gap ketganda, ak

sariyat hollarda unga e’tibor bermasligimiz 
taajjubli. Negaki, unda aytilgan har bir gap, 
kerak bo‘lsa, har bir jumla, bevosita yoki bilvo
sita hayotimizga ta’sir qiladi.

Umuman, davlat rahbarining farmoni bi
lan 2024yilga mo‘ljallangan amaliy tadbirlar 
rejasi, 2024yilda ishlab chiqiladigan norma
tivhuquqiy hujjatlar loyihalari ro‘yxati tas
diqlandi. Amaliy tadbirlar rejasi 5 ta yo‘nalish 
va 100 ta maqsaddan iborat.

Bunisi tushunarli, lekin normativ hujjatlar 
loyihasi bilan tanishib chiqish albatta, kerak. 
Chunki unga ko‘ra, neft, gaz va elektr energi
yasi sohalarida tarif islohotlarini amalga os
hirish bo‘yicha normativhuquqiy hujjat loyihasi 
tayyorlanishi va bunda:

elektr energiyasi, tabiiy va suyultirilgan gaz
ning narxlari va tariflarini o‘z tannarxidan kam 
bo‘lmagan miqdorda hisobkitoblarni amalga 
oshirish;

hisobkitoblar natijasiga ko‘ra, elektr 
 energiyasi, tabiiy va suyultirilgan gazning narx
lari va tariflarini tasdiqlash;

ijtimoiy himoyaga muhtoj aholi qatlamini 
qo‘llabquvvatlash maqsadida elektr energiya
si va tabiiy gaz narxlarini belgilashda «ijtimoiy 
me’yor» tizimini joriy etish ko‘zda tutilmoqda.

Demak, tushundingiz, joriy yilda tabiiy va 
suyultirilgan gaz, elektr energiyasi narxi ham 
oshadi. Bu vazifani amalga oshirish muddati 
va mexanizmlari haqida qo‘shimcha ma’lumo
tlarni qayerdan olishni bilasiz. Darvoqe, ko‘p 
qavatli turarjoy xonadonlarining tabiiy gaz, 
elektr energiyasi va issiqlik ta’minoti, ichimlik 
va oqova suv hamda chiqindilarni olib chiqish 
xizmatlari kabi kommunal to‘lovlarini birlashti
ruvchi yagona to‘lov tizimi joriy etiladi.

To‘g‘ri, bu dastlab tajribasinov tariqasida 
Navoiy shahrida yo‘lga qo‘yiladi. Lekin bosqich
mabosqich respublikaning barcha hududlar
iga joriy etilishi, o‘sha avvalroq aytilgan gap 
– chiqindidan qarzdor bo‘lsangiz, chiroqqa ham 
pul to‘lay olmasligingizga sabab bo‘ladi.

Yaxshi, tushundingiz, joriy qilinadigan yan
giliklarni ijtimoiy tarmoq yoki OAV dan kutmas
dan dastur bilan o‘zingiz tanishing. Hayotingiz
ni o‘zingiz rejalashtiring!

Yoqubjon MARQAYEV.

TO‘LIQ, SIFATLI 
VA SO‘ZSIZ

Eski shinani 
qayta ishlasak
Ma’lumotlarga ko‘ra, hozirda respublika-
mizda jismoniy shaxslarga tegishli avto-
mobillar soni 3 million 760 mingdan ortiqni 
tashkil etadi. Bunga xizmat avtomobillarini 
ham qo‘shsak, ular soni 4 millondan or-
tadi. Birgina viloyatimizda (xizmat mashi-
nalarisiz) jismoniy shaxslarga tegishli avto-
mobillar 417 mingdan ortiq ekan.

Viloyat mudofaa ishlari 
boshqarmasi ma’lumotiga 
ko‘ra, joriy yilgi talabgor
lar jismoniy tayyorgar
lik hamda tibbiy ko‘rik 
bo‘yicha saralab bo‘lin
gan. Endi ular yakuniy 
bosqich, boshqarma 
huzuridagi rahbariyat 
kengashi tomonidan 
o‘tkaziladigan yakka tar
tibdagi suhbatdan o‘tishi 
kerak.

— Endi yoshlar ye
takchilari mahallasidagi 
jasur yigitlarni saralab, 
eng munosiblarini mud
datli harbiy xizmatga 
tavsiya qiladi,  deydi 
viloyat mudofaa ishlari 
boshqarmasi chaqi
ruv bo‘limi mutaxassisi 
S.Boynazarov. – Ayni 
jarayonni samarali 
tashkil etish maqsadida 
2023yilning 4dekabri
da tegishli vazirliklar 
o‘rtasida qo‘shma qa
ror qabul qilindi. Unga 
ko‘ra, yoshlar yetakchi
lari hududidagi yoshlar 
kontingentiga qarab, 
5 nafargacha chaqiruv 
yoshidagi yigitlarni mud
datli harbiy xizmatga jalb 
qilishi lozim. 

Suhbatdan so‘ng 
talabgorlar qo‘shinlar
ga taqsimlanadi. Ularni 
harbiy qismlarga jo‘natish 
5martda boshlanishi 
belgilangan.

— Mahallamizda 
harbiy bo‘lishni orzu 
qiladigan jasur yigitlar 
ko‘p,  deydi Samar
qand shahridagi Nafo
sat mahallasi yoshlar 
yetakchisi J.Jiyanov. 

– Yil boshida shahar 
mudofaa bo‘limi vakili 
bilan ularni suhbatdan 
o‘tkazib, rejalari, oilasi
dagi sharoitni o‘rgandik. 
O‘rganishlar yakunida 
2 nafar chaqiriluvchi
ga tavsiyanoma berildi. 
Harbiy xizmatdan qaytib 
kelgan yoshlarimiz ham 
faol. Ular mahallaning 
“Qalqon” guruhiga a’zo 
bo‘lib, hududda osoy
ishtalikni ta’minlashda 
profilaktika inspektoriga 
ko‘mak bermoqda.

Muddatli harbiy xi
zmatning belgilangan 
muddatini o‘tab bo‘lgan 
harbiy xizmatchilar mart
aprel oylarida O‘zbekiston 
Qurolli Kuchlari rezerviga 
bo‘shatiladi.

Ma’lumot uchun, 
“Umumiy harbiy ma
jburiyat va harbiy 
xizmat to‘g‘risida”gi 
Qonunning 22mod
dasiga ko‘ra, tinchlik 
davrida muddatli harbiy 
xizmatga hamda safar
barlik chaqiruvi rezer
vidagi xizmatga chaqi
rilishdan quyidagilar 
ozod etiladi.

 salomatligiga ko‘ra 
harbiy xizmatga yaroqsiz 
deb topilgan chaqiriluv
chilar;

 yaqin qarindosh
laridan biri (akauka
si, opasinglisi) harbiy 
xizmatni o‘tash vaqtida 
halok bo‘lgan yoki vafot 
etgan chaqiriluvchilar;

 ro‘yxatdan o‘tgan 
diniy tashkilotlardan birida 
diniy rutba egasi bo‘lgan 
chaqiriluvchilar.

Prezident qarori bilan muddatli harbiy 
xizmatga navbatdagi chaqiruv e’lon qilin-
di. Unga muvofiq, chaqirilish muddatini 
kechiktirish va chaqirilishdan ozod etilish 
huquqiga ega bo‘lmagan chaqiruv yoshida-
gi O‘zbekiston fuqarolari joriy yilning mart-
aprel oylarida muddatli harbiy xizmatga 
yuboriladi.

Yoshlar yetakchisi 
muddatli harbiy 
xizmatga tavsiya 
beradi

Nurobodlik Abdurauf SULTONOV 
olgan surat.

Taklif



2 Hunar o‘rganib, xorijga ishga borish mumkin
2024-yil 5-mart, 
seshanba

Munosabat

Kattaqo‘rg‘on shahrida 
“Men ham rahbar bo‘laman” 
shiori ostida o‘tkazilgan  xo
tinqizlar forumida aynan 
yuqorida ismlari keltirilgan va 
boshqa lider ayollar bilan ya
qindan tanishuv bo‘ldi. Forum  
nafaqat kattaqo‘rg‘onlik faollar, 
balki qo‘shni tuman xotinqizla
rini ham jamladi. Viloyat hokimi 
o‘rinbosari, oila va xotinqizlar 
boshqarmasi rahbari Z.Rah
monova ishtirokchilarni ushbu 
forum bilan qutlab, bunday tad
birlarni boshqa hududlarda ham 
o‘tkazish lozimligini ta’kidladi. 

 Xotinqizlarga qaratilayot
gan e’tibor, ularni har tomonla
ma qo‘llabquvvatlash borasida 
olib borilayotgan tizimli ish
lar davlat siyosati darajasiga 
ko‘tarilgan,  dedi anjumanda 
so‘zga chiqqan Kattaqo‘rg‘on 
shahar hokimi Gavhar Alimova. 
 Bu o‘zgarishlar,  yaratilayot
gan shartsharoitlar biz rahbar 
ayollar, turli sohalarda mehnat 
qilayotgan xotinqizlar, farzand 
tarbiyasi bilan shug‘ullanayot
gan uy bekalari, har bir ayol
ning hayotida muhim ahamiyat 
kasb etmoqda.

Bugun men singari yana 
to‘rt nafar ayolning hokim sifati
da faoliyat olib borayotganli
gi ham ushbu islohotlarning 
natijasidir.

To‘g‘ri, bugun mam
lakatimizda ijtimoiy himoya
ga muhtoj xotinqizlarni 
qo‘llabquvvatlash, ularga tizimli 
yordam ko‘rsatish ancha tako
millashdi. Ayollarni kasbhu
narga o‘rgatish, ro‘zg‘origa 
daromad keltirishi, farzandlarini 
tarbiyalash bilan bog‘liq ma
salalar mazkur yo‘nalishdagi 
ishlarning uzviy bir qismiga 

aylandi. Shu bilan bir qatorda, 
bugun iqtidorli qizlar ham e’ti
bordan chetda emas. Afsuski, 
e’tibor qaratilsada, ba’zida 
bilimga chanqoq qizlarning 
biz bilgan sabablarga ko‘ra, 
o‘z iqtidorini namoyish etishga 
imkonsiz qolishini kuzatamiz. 
Shuning uchun jamiyatda, oila
da xotinqizlarga munosabatni 
o‘zgartirish, ularning oiladagi 
o‘rnini yo‘qotmagan holda jami
yatdagi faolligini qadrlash lozim.  

Bugun Kattaqo‘rg‘on shahri
da 96 ming nafardan ortiq ahol
ining 51 foizini xotinqizlar tash
kil qiladi. 370 nafar xotinqizlar 
boshqaruv sohasida, 14 nafari 
shahar va viloyat kengashi 
deputati sifatida, 700 nafari 
maktab, 800 nafarga yaqini 
maktabgacha ta’lim, 63  nafari 
oliy ta’lim, 1000 nafardan ortig‘i 
sog‘liqni saqlash va boshqa 
sohalarda faoliyat yuritib kel
moqda. Davlat boshqaruvida 
xotinqizlar ishtirokini oshirish 
maqsadida 100 nafar faol xo
tinqizlar zaxiraga olingan.  

Anjumanda umumta’lim 
maktablarida tahsil olayotgan 
yuqori sinf o‘quvchilari, Samar
qand davlat universiteti talaba
lari tomonidan O‘zbekistonning 
TOP 40 taligiga kiritilgan lider 
ayollar faoliyati va siymosi gav
dalantirildi. 

 Qizlar tariximizda o‘tgan 
mashhur ayollar siymosidan 
tortib, bugun ham zahmatli 
mehnati bilan jamiyat hayotiga 
hissa qo‘shayotgan olima va 
lider ayollarni gavdalantirish
da ancha izlanishdi,   deydi 
Kattaqo‘rg‘on shahar hokimi 
o‘rinbosari, oila va xotinqizlar 
bo‘limi rahbari Shahlo Botiro
va. – Ba’zilari mamlakatimizda 
shunday nufuzli tashkilotlarni 
boshqarayotgan yoki xalqaro 
doirada nufuzga ega olimalari
miz bilan tadbirga tayyorgarlik 
ko‘rish jarayonida tanish
dilar. Bu ular uchun o‘ziga 
xos motivatsiya bo‘ldi. Xuddi 
shunday anjumanlarni ta’lim 
muassasala ri doirasida ham 
o‘tkazishga kelishib oldik.   

G.KOMILOVA.

"Institutga hujjat topshirib, 
kira olmaganimdan keyin be-
kor qoldim. Daromadim yo‘q, 
qo‘limda na bir hunar bor edi. 
Shunda dadamning maslahati 
bilan bandlik idorasiga murojaat 
qildim. Ular meni kasb-hunar-
ga o‘qitish markaziga o‘qishga 
yuborishdi. Ochig‘i, undagi IT 
yo‘nalishini ham kompyuter 
o‘yinlarini yaxshi ko‘rganim 
uchun tanlaganman. Biroq 
o‘qish davomida sohaning ulkan 
imkoniyatlarini anglab yetdim".

Bu biznes namoyandalariga yax
shi tanish bo‘lgan “Sayqal marketing” 
agentligi asoschisi O‘tkir Barotovning 
muvaffaqiyatga erishish yo‘lidagi xoti
ralari. Hozir uning agentligida 8 nafar 
IT mutaxassisining bandligi ta’minlan
gan. 200 nafarga yaqin shogirdlari turli 
tashkilotlarda samarali mehnat qilmoq
da. Suhbatdoshimiz yana bir nechta 
yangi loyihalar ustida ishlayotganligini, 
yaqin o‘rtada xorijiy investorlar bilan 
hamkorlikda IT yo‘nalishidagi o‘quv 
markazi ochishini ham aytib o‘tdi. 

Bugungi kunda viloyatimizda 
band bo‘lmagan aholi uchun 2 ta 
monomarkaz, 4 ta kasbhunarga o‘qi
tish markazi hamda 122 ta mahallada 
aholini kasbhunarga o‘qitish maskani 
faoliyat yuritmoqda. 2023yilda ular
da 11,3 ming nafar  ishsiz fuqaro 37 
yo‘nalishda kasbhunar va xorijiy tillar
ga o‘qitilgan. Biz Samarqand ishsizlarni 
kasbhunarga o‘qitish markazi misolida 
ayni amaliyotning fuqarolar taqdiridagi 
ahamiyatini o‘rganishga harakat qildik.

Avvalo, markaz haqida to‘xtalsak. 
Muassasa Kambag‘allikni qisqartirish 
va bandlik vazirligining “O‘zbekistonda 
kasbhunarga o‘qitish imkoniyatlarini 
rivojlantirish” loyihasi doirasida Koreya 
xalqaro hamkorlik agentligi (KOICA) 
ishtirokida tashkil etilgan. Bir yilda ikki 
navbatda 310 nafar fuqaroni o‘qishga 
qabul qilish imkoniyatiga ega. Markaz
da bugungi mehnat bozorida talab 
yuqori bo‘lgan avtomobillarni ta’mir
lash va ularga texnik xizmat ko‘rsatish, 
elektron texnikalarni montaj qilish va 
sozlash, kompyuter injiniring, kom
pyuter grafikasi va multimediya tizimlari 
texnigi singari 6 yo‘nalish bor.

— Markazimizning o‘ziga xos jihati 

shundaki, o‘quvchilarimiz 6 oy shu yer
ning o‘zida nazariy va amaliy bilim olsa, 
yana 2 oy korxonalarda ishlab chiqarish 
amaliyotini o‘taydi,  deydi markazning 
marketing bo‘limi boshlig‘i M.Kamolov. 
– Ya’ni, ular amaliyotni o‘tash davomida 
tegishli korxonalar bilan mehnat shartno
masini tuzishi yoki bandlik idoralari orqali 
tuzilgan uch tomonlama shartnoma bilan 
ishga joylashishi mumkin. O‘qish davo
mida istiqbolli biznes loyihalarni ishlab 
chiqqan o‘quvchilarimiz shaxsiy ishini 
ochishi uchun startap inkubatorimizdan 
foydalanishi mumkin. Uning rezidentlar
iga ofis xizmatlari ham ko‘rsatiladi. Va 
bularning barchasi bepul.

Kompyuter injiniring hamda kompyu
ter grafikasi va multimediya tizimlari tex
nigi bo‘limlarini umumlashtirib, IT bo‘limi 
deyishar ekan. Maqolamiz qahramoni 
O‘tkir Barotov aynan shu yerda birinchi 
sabog‘ini olgan. Jami 90 nafar o‘quv
chi o‘qiydigan bo‘lim to‘liq zamonaviy 
kompyuterlar bilan jihozlangan. Ta’lim 
dasturi ham oddiy emas, bugungi sanoat 
talablarini o‘rganish asosida yaratilgan. 
Bu o‘quvchi olgan bilimi orqali qanday 
daromad qilishni ham o‘rganadi, degani. 

— Markazimizga kelganlarning bar
chasida ham kasb o‘rganishga ishtiyoq 
bo‘lmaydi,  deydi IT bo‘limi rahbari 
Javlon Hakimov. – Shunchaki sertifikat 

olgani kelganlar ham bo‘ladi. Biroq bir 
necha kunlik mashg‘ulotlardan ke
yin ularning fikri o‘zgaradi. Sababi biz 
faqat daromad keltirishga xizmat qila
digan bilimlarni beramiz. Har bir dars 
o‘quvchilar uchun yangi bir imkoniyat 
eshigini ochadi. Bu imkoniyatlardan 
samarali foydalanib, katta natijalarga 
erish ganlarning ko‘pchiligi boshidan og‘ir 
kunlarni o‘tkazgan. Masalan, mardikor 
bo‘lib ishlab, salomatligini yo‘qotgach, 
o‘qishga kelgan shogirdlarim bo‘lgan. 
Hozir ular ham IT xizmatlari studiyalarini 
ochib, yaxshigina daromad qilishyapti.

Avtomobillarga texnik xizmat ko‘rsatish 
bugungi kunda talab tobora ortib bo
rayotgan kasblardan biri hisoblanadi. 
Markazning mazkur yo‘nalishida ham 
o‘quvchilar soni ko‘p. E’tiborlisi, unda 
o‘qiydiganlarning ijod qilishi, avtomobil
sozlikda yangilik yaratishi uchun barcha 
sharoit yaratilgan. Tabiiyki, ustaxona 
ham ijodiy ishlar bilan to‘la. Avtomobilni 
boshqarish uchun simulyator deysizmi, 
gaz qurilmasini o‘rnatish uchun yig‘ma 
maket, elektromobil, bularning barchasi 
o‘quvchilarning qo‘li bilan yasalgan.

— Ustaga shogird tushib, mashina
ga gaz qurilmasini o‘rnatishni o‘rgan
gan edim,  deydi urgutlik U.Qulmuro
dov. – Lekin avtomobillarning tuzilishi, 
qurilmalarining ishlash prinsipi haqida 

yetarli bilimga ega bo‘lmay turib, yax
shi usta bo‘lolmasligimni tushundim. 
Shunda so‘rabsurishtirib, shu maskan
ni topdim. O‘qish davomida juda ko‘p 
narsalarni o‘rgandim. 8 oyda mustaqil 
usta bo‘lib yetishdim. 

Usta o‘qishni 2017yilda tamomla
gan ekan. Hozir u tadbirkor sifatida bir 
nechta avtomobillarga texnik xizmat 
ko‘rsatish shoxobchalarini boshqaradi. 
Shogirdlari bilan faoliyat yo‘nalishini 
yanada kengaytirish ustida ishlayapti. 

Markazda o‘quv dasturlarini tako
millashtirish, xususan, ta’lim jarayonini 
davr talabiga moslashtirish masalasi ham 
e’tibordan chetda qolmagan. Elektromo
billarga texnik xizmat ko‘rsatish bo‘limini 
tashkil etish rejasi shulardan biri. Viloyati
mizda elektromobillar soni oy sayin 
ortgani holda, ularga xizmat ko‘rsatish 
ehtiyoji deyarli qondirilmayotganini 
hisobga olsak, yangi mutaxassislar tez 
fursatda o‘z joylarini topadi. 

— 80 ta korxona bilan hamkorlik 
shartnomamiz bor,  deydi markazning 
mashinasozlik va elektronika bo‘limi 
rahbari R.Xojamatov. – Ayni kunda 
“O‘zstandart” agentligi litsenziyasini 
olish harakatidamiz. Agar maqsad
imizga erishsak, korxonalarning katta 
aniqlikni talab qiladigan o‘lchov va 
boshqa uskunalarini shu yerning o‘zida 
ta’mirlash mumkin bo‘ladi. Hozir ular 
uskunalarini, poytaxtga olib borishga 
majbur bo‘lishmoqda. Yangi xizmat turi 
yangi ish o‘rinlari degani.

Muassasada xorijda ishlash istagi
ni bildirgan fuqarolar uchun ham 
keng imkoniyatlar bor. Misol uchun, 
markaz 2023yilda Janubiy Koreya
ning Keimyung kollej universiteti bilan 
memorandum imzolagan. Ular kelish
gan “1+2” loyihasiga ko‘ra, fuqarolar
imiz bir yil markazda va 2 yil Koreyada 
o‘qib, o‘sha yerning o‘zida mehnat 
faoliyatini davom ettirish imkoniyati bi
lan kasb o‘rganishi mumkin. Shuning
dek, Germaniya tomoni bilan tuzilgan 
dual ta’lim dasturiga ko‘ra, olmon tilini 
biladigan fuqarolar Germaniyada o‘qib, 
ham ishlashi mumkin.

Bular markazda amalga oshirilayot
gan ishlarning bir qismi, xolos. Unga 
kasb o‘rganish uchun kelgan fuqaroning 
o‘zida ishtiyoq bo‘lsa, kifoya. Zero, bu 
yerga bekorchi sifatida kelgan ko‘plab 
insonlar bugun o‘zi ish beruvchi bo‘lib, 
katta jamoalarni boshqarishmoqda.  

Asqar BAROTOV,
“Zarafshon” muxbiri.

Ya’ni, o‘tgan yilda birgina xususiy
lashtirish yo‘nalishida 133 ta (shundan 
121 tasi davlat ko‘chmas mulk obyektlari 
hamda 12 tasi aksiya paket va davlat 
ulushlari) davlat aktivi ommaviy savdolar
ga chiqarilgan, shundan 63 tasi (58 ta 
davlat ko‘chmas mulk obyektlari ham
da 5 tasi davlat ulushlari) 100,7 milliard 
so‘m xarid qiymatida sotilgan. 2024yilda 
132 ta davlat aktivini xususiylashtirish
ga tayyorlash ishlarini amalga oshirish 
va ularni ommaviy savdolarga chiqarish 
hamda ushbu aktivlarni sotishdan va 
o‘tgan yillardagi shartnomalardan 177,4 
milliard so‘m tushumni ta’minlash re
jalashtirilgan. Buning uchun yil boshidan 
6 ta ko‘chmas mulk obyekti 1,2 milliard 
so‘m xarid qiymatida sotilgan hamda bu
gungi kunda ommaviy savdolarda 196,9 
milliard so‘m boshlang‘ich narxda bo‘lgan 
67 ta (60 ta davlat ko‘chmas mulk obyek
ti hamda 7 ta aksiya paket va davlat 
ulushlari) davlat aktivi bo‘yicha ommaviy 
savdolar davom ettirilmoqda.

 O‘tgan yili davlat mulki sotish
dan budjetga 66,4 milliard so‘m tushum 
tushdi, shundan 14,4 million so‘m tuman 
va shahar budjetlariga o‘tkazib beril
di,  deydi davlat aktivlarini boshqarish 
agentligi viloyat boshqarmasi  boshlig‘i 
o‘rinbosari Abdulaziz Sattorov.  Qishloq 

xo‘jaligiga mo‘ljallanmagan yer uchastka
larini mulk va ijara huquqi asosida sotish
dan 65,2 milliard so‘m tushum bo‘lgan 
va shundan 50,2 milliard so‘mi viloyat va 
tuman (shahar) budjetlariga o‘tkazildi. 

Viloyatda 112 ta davlat ishtirokidagi 
korxonadan 13 tasi (“Kattaqo‘rg‘on sha
har sharob savdo” MChJ, “Ingichka me
tals” MChJ, “Agalk Lomann parranda” AJ 
QK va h.k) faoliyatsiz va tugatish jarayoni
da. Viloyatdagi davlat ishtirokidagi korxo
nalarning 2022yil yakuni bo‘yicha o‘z sof 
foydasidan 3556,97 million so‘m dividend 
to‘lovlari tegishli tartibda davlat budjetiga 
undirildi. Iqtisodiyotda davlat ishtirokidagi 
korxonalarning ulushini keskin qisqartirish 
va ular faoliyati samaradorligini yanada 
oshirish bo‘yicha ish olib borilmoqda.

Joriy yil boshiga 369 ta, shundan, 
soddalashtirilgan (mulki mavjud emas) 
tartibda – 342 ta, umumiy (mulki mav
jud) tartibda – 27 ta bankrot korxonada 
tugatish jarayoni davom etmoqda. Tu
gatish ishlari olib borilgan bankrot korxo
nalarning 23,35 milliard so‘mlik, shundan 
budjet oldidagi 14,12 milliard so‘m, ish 
haqidan 87 million so‘m, bank kreditidan 
76 milliard so‘m va boshqa qarzlardan 
1,5 milliard so‘m kreditor qarzdorliklari 
undirildi.

O‘.XUDOYBERDIYEV.

Jumladan, yig‘ilishda nogironligi bo‘lganlar uchun 
Sportni rivojlantirish assotsiatsiyasi tashkil etish bel
gilandi. Unga muvofiq, Paralimpiya qo‘mitasi, tegishli 
sport federatsiyalari, O‘zbekiston maxsus olimpiadasi 
assotsiatsiya tarkibiga kirishi ta’kidlandi. Ushbu tashab
bus imkoniyati cheklangan va nogironligi bo‘lgan 
shaxs larni sport bilan qamrab olishda muhim ahamiyat 
kasb etadi.

Assotsiatsiya nogironligi bor shaxslarni mahalladan 
boshlab ommaviy sportga jalb qilish bilan shug‘ullanadi 
va «Besh tashabbus» doirasida sport musobaqalarini 
o‘tkazib boradi. Hozirgi kunda «Besh tashabbus para
limpiadasi» doirasida para yengil atletika (yugurish, 
nayza uloqtirish va yadro uloqtirish), para stol tennis, 
aravachada stol tennis, para shaxmat va para shashka 
kabi sport turlaridan uch bosqichli musobaqa tashkil 
etilgan. 2023yilda ushbu musobaqalarning birinchi va 
ikkinchi bosqichlarida viloyatimizdan 662 nafar yoshlar 
ishtirok etdi. Sportchilarimiz musobaqalarning respub
lika bosqichida 6 ta oltin, 1 kumush medalni qo‘lga 
kiritdi. 

Yig‘ilishda berilgan topshiriqlar ijrosini ta’min
lash maqsadida viloyatimizda imkoniyati cheklangan 
va nogironligi bo‘lgan shaxslarni sportga jalb qilish, 
uyda o‘tirib qolmasligi, jamiyatga qo‘shilish va ular
ning bandligini ta’minlash maqsadida tuman (shahar)
lardagi 23 sport ta’lim muassasasida 80 ta para guruh 
faoliyati  yo‘lga qo‘yildi. Ularda shug‘ullanayotgan 342 
nafar para sportchiga 43 nafar murabbiy va mutaxassis 
biriktirildi.

Aytish joizki, 2021yilda O‘zbekiston Milliy paralimpi
ya qo‘mitasi hamda uning hududiy bo‘limlari tashkil 
etilishi natijasida para sport turlariga e’tibor yanada 
oshdi va nogironligi bo‘lgan shaxslarning yuqori nati
jalarga erishishi uchun zarur sharoit yaratildi. Misol 
uchun, 2023yilda Xitoyda bo‘lib o‘tgan IV Para Osiyo 
o‘yinlarida viloyatimizdan 6 para sport turi bo‘yicha 12 
nafar sportchi ishtirok etdi va 2 ta oltin, 1 ta kumush, 5 
ta bronza medalga sazovor bo‘ldi.

Nogironligi bo‘lgan yoshlarni sportga jalb qilish 
uchun doimiy targ‘ibot va seleksiya ishlari mahallalar
dagi yoshlar yetakchilari va sport maktabi murabbiylari 
bilan birgalikda olib borilmoqda. 2023yilda sportga 
layoqatli imkoniyati cheklangan shaxslarning 200 nafari 
musobaqalarga jalb etilgan bo‘lsa, joriy yil bu raqamni 
300 ga yetkazish rejalashtirilgan. 

Arslonbek YORQULOV,
O‘zbekiston Milliy paralimpiya qo‘mitasi 

viloyat bo‘limi ijrochi direktori.

20-fevral kuni Prezident Shavkat 
 Mirziyoyev raisligida ijtimoiy himoya 
sohasidagi ustuvor vazifalar yuzasidan 
videoselektor yig‘ilishi bo‘lib o‘tdi. Unda 
sohada amalga oshirilgan ishlar tah-
lil qilinib,  tizimni o‘zgartirish bo‘yicha 
yo‘nalishlar belgilab berildi. 

PARA
SPORTGA 
E’TIBOR

Bekorchilikdan korxona 
rahbarligigacha
yoxud kasbga yo‘naltirilgan ishsizlarning taqdiri 
nima bo‘lyapti?

Ikki yilda 265 ta davlat 
aktivi xususiylashtiriladi

Bozor iqtisodiyoti sharoitida har birimiz mulkdor bo‘lishni istay-
miz. Ilgari buning uchun kimdir tanishini ishga solsa, boshqalar 
pul orqali mulkka egalik qilishni istardi. Hozirda qonuniy yo‘l – 
auksion orqali binoni xarid qilish, ijaraga olish va sarmoya kiritib, 
mulkka egalik qilish mumkin. Ushbu faoliyat bilan shug‘ullanuvchi 
vakolatli davlat organi sifatida yagona davlat siyosatini yurituv-
chi davlat aktivlarini boshqarish agentligi viloyat boshqarmasi 
2023-yilda bu yo‘nalishda amalga oshirilgan ishlar va joriy yilgi 
rejalar haqida OAV vakillariga ma’lumot berdi. 

LIDER AYOLLAR
KATTAQO‘RG‘ONDA 

Birinchi o‘zbek huquqshunos olimasi Xadicha Sulaymonova, kimyogar oli-
ma, birinchi o‘zbek ayol rassomi Zarifa Saidnosirova, adabiyotimizning yirik 
darg‘alari Zulfiya Isroilova, O‘zbekiston qahramoni Suyuma G‘aniyeva, hassos 
shoira Halima Xudoyberdiyeva, Markaziy Osiyoda birinchi o‘zbek dirijyor ayol 
Dilbar Abdurahmonova haqida bilasizmi? Ularning ro‘yxatini yana uzoq davom 
ettirish mumkin. Shu bilan bir qatorda, bugun boshqaruv idoralarida rahbarlik 
qilayotgan Oliy Majlis Senati raisi Tanzila Norboyeva, Prezident maslahatchisi 
o‘rinbosari Galina Saidova, O‘zbekistonning Isroildagi elchisi Feruza Mah-
mudova, Bosh prokuror o‘rinbosari Svetlana Ortiqova, O‘zbekiston Oliy Maj-
lisining inson huquqlari bo‘yicha vakili (ombudsman) Feruza Eshmatova kabi 
bir qator yetakchi ayollar safi ham kengayib bormoqda. Ularning bu darajaga 
erishishiga  bilim va qat’iy irodasi asos bo‘lgan. 

Viloyat statistika 
boshqarmasiga ko‘ra o‘tgan 
yil viloyatda markazlashgan 
moliyalashtirish manbalari 
hisobidan 2,7 trillion soʻm 

investitsiyalar oʻzlashtirilgan.

DA’VOLAR BO‘LSA...
Samarqand tumanida xususiy amaliyot bilan shug‘ullanuvchi nota rius 

Davronov Mahmud Hasan o‘g‘li notarial idorasida marhum Rahmo nov 
Salimga (2021yil 21noyabrda vafot etgan) tegishli molmulk uchun 
meros ishi ochilmoqda. Shu munosabat bilan merosxo‘rlarning Davronov 
Mahmud Hasan o‘g‘li notarial idorasiga murojaat etishlarini so‘raymiz.

Manzil: Samarqand tumani Oqmachit mahallasi, Bag‘rikeng lik 
ko‘chasi, 4-uy.

* * *
Payariq tumanida xususiy amaliyot bilan shug‘ullanuvchi notarius Mu

hammadiyev Farhod Jo‘raqulovich notarial idorasida marhum Esh bekov 
Xasanga (2019yil 25iyulda vafot etgan) tegishli molmulk uchun meros 
ishi  ochilgan. Shu munosabat bilan merosxo‘rlarning Muhammadiyev 
Farhod Jo‘raqulovich notarial idorasiga murojaat etishlarini so‘raymiz.

Manzil: Payariq tumani Chelak shaharchasi, Istiqlol ko‘chasi, 73-uy.
* * *

Samarqand shahrida xususiy amaliyot bilan shug‘ullanuvchi notarius 
Ismoilova Shahlo Bahrilloyevna notarial idorasida marhum Ashurova 
Martabaga (2022yil 2fev ralda vafot etgan) tegishli molmulk uchun 
meros ishi ochilmoqda. Shu munosabat bilan merosxo‘rlarning Ismoilova 
Shahlo Bahrilloyevna notarial idorasiga murojaat etishlarini so‘raymiz.

Manzil: Samarqand shahri Abdurahmon Jomiy ko‘chasi, 17-uy.
* * *

Samarqand shahrida xususiy amaliyot bilan shug‘ullanuvchi notari
us Bobomurodov Pirmamat Isomiddinovich notarial idorasida marhum 
Radjabov Obidga (2005yil 20aprelda vafot etgan) tegishli molmulk 
uchun meros ishi ochilmoqda. Shu munosabat bilan merosxo‘rlarning 
Bobomurodov Pirmamat Isomiddinovich notarial idorasiga murojaat 
etishlarini so‘raymiz.

Manzil: Samarqand shahri Beruniy ko‘chasi, 12-uy.
* * *

Samarqand shahrida xususiy amaliyot bilan shug‘ullanuvchi notarius 
Narzullayeva Lola Shukurullayevna notarial idorasida marhum Uteshev 
Gennadiy Fedorovich ga (2016yil 12yanvarda vafot etgan) tegishli 
molmulk uchun meros ishi ochilmoqda. Shu munosabat bilan meros
xo‘rlarning Narzullayeva Lola Shukurullayevna notarial idorasiga murojaat 
etishlarini so‘raymiz.

Manzil: Samarqand shahri Nodirabegim ko‘chasi, 5/1-uy.
* * *

Past Darg‘om tumanida xususiy amaliyot bilan shug‘ullanuvchi notarius 
Hamidov Norbek Komil o‘g‘li notarial idorasida marhum Taniyeva Lyubat 
Zilxanovnaga (2023yil 16fevralda vafot etgan) tegishli molmulk uchun 
meros ishi ochilmoqda. Shu munosabat bilan merosxo‘rlarning Xamidov 
Norbek Komil o‘g‘li notarial idorasiga muro jaat etishlarini so‘raymiz.

Manzil: Past Darg‘om tumani Juma shaharchasi, Amir Temur 
ko‘chasi, 48-uy.

O‘ZBEKISTON SOG‘LIQNI SAQLASH XODIMLARI 
KASABA UYUSHMA VILOYAT KENGASHI

– Aniqlangan qonunbuzilishi holatlarini bartaraf qilish 
yuzasidan tegishli tashkilotlarga 1633 ta taqdimnoma, 
ma’muriy javobgarlikka tortish yuzasidan 1604 ta, ji
noiy javobgarlikka tortish bo‘yicha 19 ta taklif va 1495 
ta ogoh noma kiritildi, – dedi S.Sattorov. – Natijada 703 
nafar shaxs intizomiy, 1597 nafar shaxs ma’muriy javob
garlikka tortildi. Taqdimnomalarga asosan 128 mil
liard 577 million so‘mdan ortiq pul mablag‘lari qonuniy 
egalariga qaytarildi.

Bundan tashqari, boshqarma va tuman (shahar) adliya 
bo‘limlari tomonidan hisobot davrida sudlarga javobgarlar
dan 61 milliard 533 million so‘m mablag‘ undirish yuzasi
dan 1294 ta da’vo arizasi kiritilgan. Hisobot davri boshidagi 
qoldiq da’vo arizalari bilan birgalikda 61 milliard 460 million 
so‘mlikdan ortiq 1293 ta da’vo arizasi qanoatlantirildi.

Ma’lum qilinishicha, boshqarma va tuman (shahar) adliya 
bo‘limlariga 2023yil davomida jismoniy va yuridik shaxslar
dan 7695 ta murojaat kelib tushgan bo‘lib, ularning 7144 
tasi hal etilgan. 

Mahalliy davlat hokimiyati organlarining adliya idoralar
iga taqdim etilgan normativhuquqiy tusdagi 152 ta qarori 
loyihasidan 124 tasi huquqiy ekspertizadan o‘tkazilib, xulosa 
berilgan, 28 ta qaror loyihasi qaytarilgan.

Matbuot anjumanida joriy yilda amalga oshiriladigan ish
lar haqida ham to‘xtalib o‘tildi.

 Joriy yilda oldimizga qo‘yilgan asosiy vazifa tizim
ni raqamlashtirish va mahallalarda davlat xizmatlari 
ko‘rsatishni takomillashtirish,  dedi S.Sattorov. – Mas
alan, o‘tgan yil chekka mahallalarda yashovchi fuqarolar 
1 million 423 mingdan ortiq davlat xizmatidan foydalanish 
uchun tuman markazlariga kelgan. Bu ishlarni sodda
lashtirish uchun 15 turdagi xizmatni mahalla darajasida 
ko‘rsatishga ruxsat berilyapti. Buni muvofiqlashtirish esa 
bizning zimmamizda va shu asosda “mahalla yettiligi” 
bilan hamkorlikda mahallada davlat xizmatlari ko‘rsatishni 
yo‘lga qo‘yamiz.

F.RO‘ZIBOYEV.

Ba’zi xorij kinofilmlarida o‘t o‘chiruv-
chilarni chaqiruvdan tashqari vaqtda 
bekorchi yoki futbol o‘yini tomosha 
qilayotgan holatda tasvirlashadi. 
Ko‘pchiligimiz buni fakt sifatida qabul 
qilganmiz. Amalda qanday? Viloyat 
favqulodda vaziyatlar boshqarmasi to-
monidan Nurobod tumanidagi 23-kas-
biylashtirilgan yong‘in-qutqaruv qis-
miga tashkil etilgan press-turda ayni 
savolga javob oldik.

Yong‘inqutqaruv qismi 2023yilning sentabr 
oyida foydalanishga topshirilgan bo‘lib, barcha 
zarur qulayliklarga ega. Qishning izg‘irinli kun
larida ham uning avtoturargohida havo harorati 
mo‘’tadil, +18 darajada saqlanishi ta’minlanadi. 
Bu favqulodda chaqiruv bo‘lganida, jamoa va 
texnikalarni tezroq harakatga keltirish uchun 
zarur. 45 soniya. Shu vaqt ichida ular qismdan 
chiqib ketishi kerak.

Qism o‘z ichiga dispetcher xonasi, kutub
xona, ma’naviyat va ma’rifat xonasi, yotoqxona, 
dars o‘tish xonasi, 3 ta avtoturargoh hamda 
ustaxonani oladi. Shuningdek, uning hududida 
qism shaxsiy tarkibini jismonan chiniqtirish va 
kasbiy ko‘nikmalarini mustahkamlash uchun 
sport maydonchasi hamda 4 qavatli o‘quv
mashg‘ulot minorasi bor.

— Odamlar o‘t o‘chiruvchilar chaqiruv bo‘lma
sa, bekor qoladi deb o‘ylashadi,  deydi tuman  
favqulodda vaziyatlar bo‘limi boshlig‘i Sh.Sultonov. 

– Aslida ularda bo‘sh vaqtning o‘zi yo‘q. Qismda 
47 nafar xodim mehnat qiladi. Har bir navbatchilik 
guruhi bir kun, ya’ni 24 soat ishlaganidan so‘ng 
uch kun dam oladi. Bizda 4 ta navbatchilar gu
ruhi bor. Xodimning ish kuni ertalab soat 8:00 da, 
o‘zidan oldingi navbatchidan tegishli texnika va 
anjomlarni qabul qilib olishdan boshlanadi. Keyin 
tushlikkacha maxsus o‘quv darslari o‘tkaziladi. Un
dan so‘ng jismoniy va kasbiy normativlar bo‘yicha 
mashg‘ulotlar, texnikalarni ko‘zdan kechirish va 
ta’mirlash, xo‘jalik ishlari bor. Bularning barchasi 

favqulodda vaziyat bo‘lmaganida qilinadi. Shunday 
kunlar bo‘ladiki, xodimlarimiz haddan ortiq char
chaganligi uchun yong‘in o‘chirish jarayonining 
o‘zida navbat almashishadi.

Tadbir doirasida qismda o‘quvchiyoshlar 
uchun ochiq eshiklar kuni o‘tkazildi. Unda hudud
da tabiiy va texnogen xususiyatli favqulodda 
vaziyatlardan muhofaza qilish va ularni bartaraf 
etishga mas’ul hamkor tashkilotlarning texnika 
va anjomlari ko‘rgazmasi o‘tkazildi. Ishtirokchilar 
o‘zlarini qiziqtirgan savollarga javob olishdi.

Jumladan, mahalliy klublardan 
Humoyunmirzo Iminov, Damir 
Temirov, Farrux Ikromov, Xislat 
Xalilov, Sanjar Shoahmedov, Hus
niddin G‘ofurov, Odiljon Abdu
majidov, Vladimir Kozak, Anvar 
Hojimirzayev hamda belaruslik 
Artyom Sokol, ganalik Emmanuyel 
Yagr, braziliyalik Jurani Fransisko 
Ferreyra kabi legioner futbolchi
lar bilan shartnoma imzolangan. 
Aytish joizki, ganalik ikki legio
ner hujumchi Kojo Joel va yarim 
himoyachi Fransis Narx jamoa 
tarkibida o‘tgan mavsumdan bu

yon to‘p surmoqda.
 Oxirgi o‘quvmashg‘ulot yig‘ini

ni Turkiyada o‘tkazdik va bir nechta 
o‘rtoqlik uchrashuvlarida maydon
ga tushdik, hammasi yaxshi o‘tdi, 
 deydi V.Abramov. – Seleksiya 
ishlaridan qoniqdim, kimni jamoa
ga olib kelish mumkin bo‘lsa, jalb 
qildik. Bu tanlov qanchalik to‘g‘ri 
bo‘lgani esa o‘yinda aniq bo‘la
di. Mavsum oldidan maqtanishga 
erta, lekin muxlislarni xursand qilish 
uchun harakat qilamiz. 

 “Dinamo” 1mart kuni Super
liganing ilk turida Namangan

da “Navbahor” klubiga qarshi 
maydonga tushib, 3:1 hisobida 
mag‘lub bo‘ldi. Jamoa ikkinchi 
turda “Neftchi”ni qabul qiladi, 
uchinchi turda esa Olmaliqda 

OKMK mehmoni bo‘ladi. Ko‘ram
iz, viloyatimiz jamoasi bu mavsum 
Superligada qanday natija qayd 
etadi?

F.RO‘ZIBOYEV.

Viloyat adliya idoralari tomonidan o‘tgan yil 
sohada amalga oshirilgan ishlar va joriy yil-
gi rejalarga bag‘ishlangan matbuot anjumani 
bo‘lib o‘tdi.
Boshqarma boshlig‘i Salohiddin Sattorovning 
ta’kidlashicha, o‘tgan yili tizimda 681 ta 
o‘rganish o‘tkazilib, 169 ming 888 ta qonun-
buzilish holati aniqlangan. 2022-yilda esa bu 
raqam qariyb 447 mingni tashkil qilgan. Soha-
lar bo‘yicha tahlil qilinganda eng ko‘p qonun-
buzarlik sog‘liqni saqlash (38001 ta), soliq 
qonunchiligi (14267 ta), ta’lim sohasi (13111 
ta), mehnat va ish bilan ta’minlash (10762 ta) 
yo‘nalishlariga to‘g‘ri kelgan.

Raqamlashtirishga 

E’TIBOR 
KUCHAYADI

O‘t o‘chiruvchi bo‘sh 
vaqtida nima qiladi?

“Dinamo” Superligaga qanday tayyorgarlik ko‘rdi?
“Dinamo” jamoasi Superliga yangi mavsumi oldidan 
Toshkentdagi yig‘inda mahalliy klublarga qarshi nazorat 
uchrashuvlarida maydonga tushgan bo‘lsa, Saudiya Ara-
bistoni va Turkiyada o‘quv-mashg‘ulot yig‘inlarida Saudiya 
Arabistoni, Rossiya, Gruziya, Qatar, Latviya va Qozog‘iston 
klublari bilan o‘rtoqlik uchrashuvlarini o‘tkazdi. Shu bilan 
birga, yig‘in doirasida tarkibni kuchaytirish maqsadida ja-
moaga mahalliy va legioner futbolchilar jalb qilindi.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QRkodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

A.BAROTOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
12 684 nusxada chop etildi. Buyurtma 123. Hajmi 2 bosma taboq, bichimi A-2

4 Qaniydi kutubxonalarda navbat bo‘lsa...
2024-yil 5-mart, 
seshanba

Ichki 
INTIZOM 

Gazetaning navbatdagi soni 2024-yil 8-mart, juma kuni chop etiladi.

"Imom Moturidiy" romanini o‘qibMulohaza uchun mavzu

5-MART
Guljamol ASQAROVA – 1978yilda 

Kattaqo‘rg‘on tumanida tug‘ilgan. Zulfiya 
nomidagi Davlat mukofoti laureati, shoira. 

10-MART
To‘ti YUSUPOVA – (19362022) Sa

marqand tumanida tug‘ilgan. O‘zbekiston 
xalq artisti.

Amina MIRMUHAMMEDOVA – (1912
2005) Andijonda tug‘ilgan. O‘zbekistonda 
xizmat ko‘rsatgan madaniyat xodimi.

Oyrajab BURHONOVA – 1957yil
da Kattaqo‘rg‘on tumanida tug‘ilgan. 
O‘zbekiston Respublikasi xalq o‘qituvchisi.

 11-MART
Mardon MAVLONOV – 1963yilda 

Samarqand tumanida tug‘ilgan. O‘zbekiston 
va Tojikiston Respublikalari xalq artisti.

SHU OYDA TAVALLUD 
TOPGANLAR

Luqmon Bo‘rixon qalamiga man
sub  “Imom Moturidiy” romani avli
yosifat shu inson haqida. To‘g‘risi, 
kitob badiiy asar ekanligini bilsamda 
negadir unga hujjatli bir bitiklar 
singa ri nazar tashlagandim avvaliga. 

Vaholanki, adabiyotshunos, 
O‘zbekiston Qahramoni Ibrohim 
G‘afurov roman avvalida quyidagi 
fikrlari bilan ham kitobning nihoyatda 
o‘qishli, qiziqarli ekaniga alohida urg‘u 
bergan: “Yozuvchi Luqmon Bo‘rixon 
qalamiga mansub “Imom Moturidiy” 
romani tariximizning qorong‘i sahifasi-
ni yoritib, o‘y-xayollarimizga yaxshi bir 
ozuqa beradi. Ezgulik, abadiyat, ilo-
hiyat bobidagi fikrlarimizni charxlaydi. 
Zamon o‘quvchilari bu qiziqarli asarni 
o‘qib, uzoq o‘tmishimiz, buyuk olim 
ajdodlarimiz va ularning kurashlari 
haqida qimmatli ma’lumotlarga, jonli 
tasavvurlarga ega bo‘ladilar. Shaxsan 
o‘zim bu yangi romanni o‘qib tugan-
mas zavqu shavq oldim va iqtidorli 
adibimizni qimmatli asar yaratgani 
bilan tabrikladim”.

Ammo o‘qishni boshladimu undan 
ajralolmay qoldim. Xayolimda bir 
vaqtning o‘zida ko‘plab fikrlar charx 
urdi. Bugun ijtimoiy tarmoqlarda din 
haqida hali tuzuk o‘rganib, o‘rganmay 
va’z o‘qiy boshlab, atrofiga muxlislar 
yig‘ayotgan, faqat maishiy hayotimizni 
aylantirib ham, o‘rgiltirib ham turli
cha usullarda tushuntirib, odamlar
ning vaqtini oladigan videokontentlar 
ko‘pa yib ketdi. Ular ning qaysi biriga 
isho nish kerakli gini bilmay yoki har 
qanday gapga chippachin ishonib 
yurganlar bor.  X asrlarda turli 
mazhabu firqalarga bo‘lingan hol
da islom dinini mayoq qilib, ammo 
turli shubha va gumonlar, bahsmu
nozaralar ila musulmonlar o‘rtasiga 
nifoq solishni ko‘ngliga tukkan jamoat 
 vakillarining avj olishi, davlat miqy
osida o‘z maq sadlariga eri shishni 
ko‘zlashlari ochiqoydin bo‘lib qola
di. Shunday vaziyatda Abu Man sur 
Moturidiy o‘z ilmi, tafakkuri, irodasi 
ila shu firqalarga ularning yo‘li xato 
ekanini ochiqoydik isbotlab beradi. 

Kitobni o‘qirkansiz, beixtiyor 
xuddi o‘sha davrga tushib qolganday 
his qilasiz o‘zingizni. Moturidiyning 
kamtarona hayoti, buyuk olim, keng 
tafakkur egasi bo‘la turib, qator 
imkoniyatlardan o‘z ixtiyori ila voz 
kechib borishi aksariyat inson xos 

bo‘lmasligini his qilib, bu fazilatlar
dan kuch olib o‘qiysiz. Va beixtiyor 
o‘sha davrni bugun bilan solishtira 
boshlaysiz. Bir qaraganda  solishtirish 
umuman to‘g‘ri kelmaydiganday 
tuyulsada, ammo inson atalmish 
xilqat hamon o‘shao‘sha ekanligiga 
yana bir karra amin bo‘lasiz. Bugun 
dinni niqob qilib, terrorchilik harakat
larini amalga oshirayotgan guruhlar, 
o‘sha davrdagi mo‘taziliychilardan 
hech qanday farqi yo‘q bo‘lsa ke rak, 
deb o‘ylaysiz. So‘zi, notiqligi bilan 
minglab odamlarni o‘ziga jalb qilib, 
nojoiz fikrini uqtirishga, ortidan er
gashtirishga urinishlar faqat bugun
ning mahsuli emasligiga amin bo‘la
siz. Va yana Moturidiy hazratlari dek 
dengizday ilmi bilan kamtarlikni 
ixtiyor etgan olimlar bugun ham bor
mikan, barcha hashamatdan voz ke
chgan olimlar bugun qaysi go‘shada 
yashar ekan degan xayolga tolasiz. 
Agar bo‘lsa, ular nega Samarqandda 
emas ekan, deb o‘ylaysiz...

Umuman, din masalasidagi turli 

zaruratsiz bahsmunozaralar nega 
xavfli ekanini bilmoqchi bo‘lsangiz, 
albatta, bu asarni o‘qib chiqishingiz 
kerak. Roman juda kam nusaxa
da chop etilganiga hayron qoldim, 
to‘g‘risi. Moturidiyningku, asarlarini 
o‘qiy olmaymiz, ammo katta yozuv
chimiz Luqmon Bo‘rixon izlanib, 
mashaqqatlar ila to‘plagan ma’lu
motlari asosida dunyo yuzini ko‘rgan 
bu asarni har bitta yosh, kitobsevar 
o‘qishi shart, nazarimda. 

Qolaversa, bugun yoshlarga turli 
oqimlarga qo‘shilib ketishning zararli 
oqibatlari haqida gapirgandan ko‘ra, 
shu asarni o‘qishni tavsiya qilishning 
o‘ziyoq yetarli. 

Samarqandda tug‘ilib, shu yer
da faoliyat ko‘rsatgan buyuk alloma 
turli g‘ubor qo‘nib, xiralashgan asl 
qimmatbaho toshni namoyon etish 
jarayonidagi murakkabliklar, xataru 
tahlikalarni qanday yengib o‘tgani 
kitobda juda oddiy, ammo chiroyli va 
o‘qishli tarzda namoyon etilgan.  

Gulruh MO‘MINOVA.

ABU MANSUR MOTURIDIY HAQIDA
 Abu Mansur Muhammad ibn Muhammad ibn Mahmud Hanafiy Mo-

turidiy Samarqandda, Moturid mavzesida 870-yilda dunyoga kelgan. 
Moturidiy Samarqandda 945-yilda vafot etgan va shahar chekkasidagi 
Chokardiza qabristoniga ko‘milgan. Mazkur hudud ziyoratgohga aylanti-
rilib, maqbara o‘rnatilgan. 

Moturidiy fiqh va kalom masalalari bilan qiziqib, butun umri davomida 
shu sohaga oid asarlar yozib qoldirgan. Xususan, “Kitab Tavhid” (“Allo-
mani yakkalashlar kitobi”), “Kitab Maqomat”, “Kitab rad avomil adila lil 
kabiy” (“Ka’biy zalolatlarining boshlanishini rad qilishga bag‘ishlangan ki-
tob”), “Kitab bayon va hum ul-mu’tazila” (“Mu’tazila g‘avg‘olari va undan 
qo‘rqmaslik haqidagi kitob bayoni”), “Kitab Ta’vilot al-Qur’on” (“Qur’on 
ta’vili kitobi”). 

Abu Mansur Moturidiyning ko‘p asarlari bizgacha yetib kelmagan, 
yetib kelganlari ham asosan xorijiy mamlakatlar kutubxona va qo‘lyozma 
fondlarida saqlanadi. Al-Moturidiyning islom olamida juda nozik hisoblan-
gan “Tavhid kitobi” asari bizning davrimizga yetib kelgan va u 1970-yilda 
Fathulloh Xulif tomonidan Bayrutda nashr etilgan.

Korxonamiz  ikki qavatli binoning birinchi va ikkinchi 
qavatlarida ijarada ishlaydi. 

Bino yerto‘lasida kompyuter o‘yinlari zali joylashgan. Ahyonahyonda 
derazadan ichkari boqaman, birorta kompyuter bo‘sh bo‘lmaydi, hatto 
kechasi ham. 

Yaqindagina tunda bo‘lgan holat. 
Oy yakuni, ishlar ortgani bois tungi 9 lardan o‘tib, korxonadan 

chiqdim. Ishxona yonida turgan avtomashina ichidagi uch nafar yigitlarga 
kompyuter zalidan chiqqan do‘sti "Jo‘ralar, 40 daqiqada 3 ta kompyuter 
bo‘sharkan, kutamiza? " deb yuzlandi. 

Shuningdek, korxonamiz yaqinida katta kutubxona ham joylashgan. U 
maskanga borganimda kompyuter xonasidagi manzaraning aksi, deyarli 
bo‘mbo‘sh kutubxonani ko‘raman. 

"Qaniydi, kutubxonalarda ham o‘qirmanlar kitoblar navbatini "game
zone"da bo‘shaydigan kompyuterni kutgandek kutishsa", degan orzuxayol 
o‘tdi dilimdan...

Sherzod SUVONQULOV.

Darhaqiqat, ichki intizom tug‘ma fazi
lat. Tibbiy genetika fani yutuqlari shundan 
dalolat beradiki, otaonadagi barcha yax
shiyomon xislatlar irsiy yo‘l bilan farzandga 
o‘tadi. Yaxshi fazilatli insonlarning farzandlari 
ham otaonalari kabi farosatli, ma’naviyatli, 
madaniyatli, qat’iyatli, nafsini tiya oladigan, 
gunoh ishlardan saqlanadigan, atrofmuhitga 
sinchkovlik bilan qaraydigan, kattakichikning 
hurmatini joyiga ko‘yadigan bo‘lib voyaga 
yetadi. Mashoyixlar aytganidek, “Yaxshidan 
yomon bo‘ldi deb kuyunmang, ul o‘z nasliga 
tortadi”, degan purma’no hikmatda haqiqat 
bor. Otabobolarimizdan “Falonchi o‘ta tar
biyali, odobaxloqli, kishining havasi keladi
gan yigit bo‘libdida, uning otabobolari ham 
xushchaqchaq, odamoxun, yaxshi fazilatlari 
bilan odamlarning hurmatiga sazovor insonlar 
edida”, degan gaplarni ko‘p eshitganmiz.

Aksincha, xushfe’lli, o‘ta farosatli, el 
oqsoqoli bo‘lgan odamning farzandi otasiga 
o‘xshash fazilatlarga ega bo‘lmasa,  “Uning 
onasi kimlardan edi? Esiz, falonchining 
peshonasi sho‘r bo‘lmasa, baxtini qarang, 
unga noshud ayol tushgan ekanda, ya’ni 
beo‘xshov xislatlar onadan o‘tgan”, deb xulo
sa qilishardi. Albatta, insonning ichki intizomi 
oiladagi, jamoadagi, yonatrofdagi odamlar
ning o‘zaro munosabatlari, tartibintizomi, 
mehroqibati, o‘ziga bo‘lgan talabchanliklarini 
kuzatish natijasida shakllanib boradi. Ammo 
bu fazilatlarni inson tug‘ma qobiliyatga ega 
bo‘lsagina o‘ziga singdirib olishi, rivojlanti
rishi, kelajakda komil inson bo‘lib yetishishi 
mumkin.

Oilada ichki intizomning shakllanganlik da
rajasi qaynonakelin munosabatlarida yaqqol 
ko‘zga tashlanadi. Oilaga kelin bo‘lib tush
gan yosh qiz o‘zi unibo‘sgan xonadondagi 
tartibintizomga o‘rgangan bo‘ladi. Agar u 
farosatli bo‘lsa, yangi oilaga tezda moslashib, 
ro‘zg‘ordagi tutumga ko‘nikadi, qaynonaning 
ko‘nglidan chiqadi, uning ishonchini oqlaydi, 
oilaning sevimli keliniga aylanadi. Agar ichki 
intizomi sust bo‘lsa, oiladagi yoshi ulug‘ qay
nona, qaynota va boshqa yaqin qarindosh
lardan ko‘rganlarini, eshitganlarini o‘zlashtira 
olmasdan, bajaradigan yumushlarida unum 
bo‘lmaydi, qiladigan ishi chalachulpa, hat
to idishtovoqlarni yuvishchayishi ham 
ko‘ngildagidek bo‘lmaydi. Oqibatda qayno
nakelin munosabatlari sovuqlashadi, bu holat 
turmush o‘rtog‘iga ham xush yoqmaydi va 
ko‘p o‘tmasdan oila qo‘rg‘oniga darz ketadi.

Mehnat jamoasida esa ichki intizomi 
shakllangan kishi o‘zining xizmat vazifasini 
sidqidildan bajaradigan, ishga kechikmasdan 
keladigan, vaqtida ishdan ketadigan, jamoa 
a’zolari bilan xushmuomalada bo‘ladigan, 
hamkasblariga yordam kerak bo‘lganda, 
og‘rinmasdan yordamlashadigan, bugungi 
ishni ertaga qoldirmaydigan, sof vijdonli xo
dim sifatida ko‘pchilikning hurmate’tiboriga 
sazovor bo‘ladi. Aksincha, ishga kelibketishi
da tartib bo‘lmagan, og‘irning ustidan, 
yengilning ostidan yuradigan, jamoada fisqu 
fasod gaplarni tarqatadigan, o‘tirgan joyini 
toza saqlamaydigan, qildan qiyiq qidiradi
gan, jamoada ma’naviy muhitning buzilishiga 
sabab bo‘ladigan xodimlarda ichki intizom 
yetarli darajada shakllanmagan bo‘ladi.

Ko‘p yillik ish tajribamda, turli mehnat ja
moalaridagi faoliyatim davomida ichki intizomi 

turlicha rivojlangan shaxslar bilan birga ish
lashga to‘g‘ri kelgan. Intizomi kuchli odamlar
ni sof vijdonli deb ataydilar. Ular o‘zganing 
haqiga xiyonat qilmaydi, kishilarni kamsit
maydi, manmanlik qilmaydi, xizmat vazifasini 
bekamiko‘st, o‘z vaqtida ado etadi. Intizomi 
sust, irodasiz kishilar aksariyat hollarda o‘z 
manfaatlarini boshqalardan ustun qo‘yadi, 
hamkasbining yutuqlarini ko‘rolmaydi, ishi
ga to‘sqinlik qilishga, ishdan chalg‘itishga 
harakat qiladi, jamoada ish qancha orqaga 
ketsa, undan xursand bo‘lib, zimdan to
moshabin bo‘lishadi.

Kichikroq bir jamoaning rahbari bo‘lib 
ishlagan kezlarimda boshimdan o‘tgan bir 
voqeani misol tariqasida keltirishni lozim 
topdim. O‘tgan asrning 90yillarida men 
rahbar bo‘lib kelgan jamoada ma’naviy muhit 
keskin buzilgan, uch toifa guruhga bo‘lingan, 
birbiri ning ustidan har xil bo‘htonlar tarqa
tib, turli instansiyalarga arizabozlik avjiga 
chiqqan, ularning liderlari rahbarlikka orzu
mand bo‘lgan jamoa ekan. Ularning bir gu
ruhi adolat tarafdori, ikkinchi guruhi buzg‘un
chilar, uchinchi guruhi betaraf yoshlarni 
tashkil etardi. Buzg‘unchi guruh a’zolari yangi 
kelgan rahbarga nisbatan g‘arazli niyatlarini 
ishga sola boshladi. Shunda ular irodasi sust, 
ichki intizomi shakllanmagan, yangi ishga 
kelgan xodimdan ustamonlik bilan foydalana 
boshlashdi. Dastlab unga boshlang‘ich parti
ya tashkiloti kotibi ustidan shikoyat yozdirib, 
shahar partiya qo‘mitasiga murojaat qilishdi. 
Partiya tashkiloti kotibi ham irodasizlik qilib, 
darhol ariza berib vazifasini topshirdi, keyin 
uning o‘rniga kotib etib arizachi yangi xodim
ni saylashdi va undan ongsiz qurol sifatida 
rahbarga qarshi niyatlarini amalga oshirish
da foydalandilar. Partiya tashkiloti kotibi
da ichki intizom shakllanmaganligi sababli 
 uning rahnamolari qanday ko‘rsatma bersa, 
tahlil qilib o‘tirmasdan, to‘g‘ri yoki noo‘rin 
ko‘rsatmaligining tagiga yetmasdan, to‘g‘ri
danto‘g‘ri rahbar yuritayotgan siyosatga qar
shi tura boshladi. Bu ma’naviy qashshoq xo
dimni to‘g‘ri yo‘lga boshlash uchun bir necha 
yil vaqt, mashaqqatli mehnat sarflashga 
to‘g‘ri kelgan. Bunday insonlar har bir jamoa
da bugun ham uchrab turadi. Shuning uchun 
ham mehnat jamoalarida intizomni mustah
kamlash uchun Mehnat kodeksi asosida ichki 
mehnat tartibqoidalari ishlab chiqiladi.

Ushbu qoidalar mehnat jamoasida ich
ki mehnat tartibi, xodimlarning burchlari, 
shuning dek, mehnat shartnomasini o‘zgarti
rish, bekor qilish, ish jarayonini tashkil etish 
tartibi, ish vaqti, dam olish vaqti va undan 
foydalanish, shu bilan birga, ishdagi yutuqlar 
uchun rag‘batlantirish, mehnat intizomini 
buzganlik uchun javobgarlik, ish beruvchi 
bilan xodim o‘rtasida yuzaga keladigan bosh
qa huquqiy munosabatlarga oid masalalarni 
tartibga soladigan asosiy ichki normativ hujjat 
hisoblanadi.

Demak, yaxshi otga bir qamchi, yomon 
otga ming qamchi deganlaridek, ichki intizomi 
mustahkam xodimlar o‘zidan bilib, xizmat 
vazifasini vijdonan bajaraveradi, ichki intizomi 
sust xodimlarning intizomi ichki mehnat tar
tibqoidalari bilan tartibga solinadi.

Yaxshinor ALLAYOROV,
Samarqand davlat tibbiyot universiteti 

dotsenti.

NIMA?
O‘zbekistonda xizmat ko‘rsatgan jurnalist Farmon Toshev o‘zining ijtimoiy 
tarmoqlardagi “Ichki intizom - u tug‘ma bo‘ladimi yoki o‘rganiladimi?” sar-
lavhali maqolasida ichki intizomga quyidagicha ta’rif beradi: Bolalikda bel-
gilangan tartib-qoidalarga amal qiladigan, ya’ni darsga kechikmasdan kela-
digan, odob bilan o‘tiradigan, uyga vazifani bajaradigan, nojo‘ya so‘zlarni 
aytmaydigan o‘quvchi intizomli hisoblanadi. Katta yoshdagilarga mezon 
o‘zgarmasa-da, harakat doirasi kengayadi, xolos. Intizomli kishi ishga ke-
chikmaydigan, ishdan o‘z vaqtida ketadigan, ish vaqtidan unumli foydalana-
digan, topshiriqlarni ko‘ngildagidek bajaradigan xodimlardir. Bunga o‘ziga 
yarashadigan, toza-ozoda kiyimda yuradiganlarni, atrofdagilarga samimiy 
munosabatda bo‘ladiganlarni ham qo‘shish mumkin. Intizom insonga obro‘, 
muvaffaqiyat keltiradi, vaqtni samarali ishlatishga yordam beradi. Intizom 
jamiyat barqarorligini ta’minlaydi.

So‘zidan kibrni, dilidan nafsni, xayolidan gumon-
ni tark etish inson uchun nega bunchalik mush-
kul? Bu amallarni to‘laqonli amalga oshirishi 
kishidan irodani talab etadimi yoki bilimni? Irodasi kuchli bo‘la-
turib, bilimi yetarli emasligidan turli hayotiy ziddiyatlarga tushib 
qolgan yirik tarixiy shaxslarni bilasizmi? Bilimi kuchli, ammo qa-
yerdadir saboti pand berib, butun o‘rgangan, bilganlarini bir pul-
ga chaqqan ulamolar haqida ham eshitgansiz. Insonni komillikka 
yetaklovchi o‘sha nozik nuqta qayerda? 
Insoniyat uchun asrlar osha sir bo‘lib kelayotgan bu tushunchalar 
moziyning turli alg‘ov-dalg‘ov yillarida-da olimlarning e’tiboriga, 
izlanishiga sabab bo‘lgan va ular  bu o‘rganuvlarini tartibga kelti-
rib, mayoq singari insoniyatga taqdim etgan. Izlanib, riyozat chek-
ib, ulamolik rutbasiga erishish boshqa, ammo o‘sha bilganlariga 
amalda ham rioya etish, nafsidan, kibridan xalos bo‘lish esa kam-
dan-kam olimlarga nasib etgan. Imom Moturidiy mana shunday allo-
malardan edi. 

Dengizdek ilmi bilan 
kamtarlik libosidagi 

ALLOMA

"Gamezone" gavjum, 
kutubxona bo‘m-bo‘sh


